
DATA: sábado, 22 de abril de 2023 
 
HORARIO:  

• Quenda de mañá: hora de inicio 10:00 h.  
Hora prevista de finalización 14:00 h. 

• Quenda de tarde: hora de inicio 16:00 h.  
Hora prevista de finalización 20:00 h. 

 
PUNTO DE SAÍDA:   
https://goo.gl/maps/6xKdUP1yJrpNhWbg6 
 
 
PUNTO DE CHEGADA:  
https://goo.gl/maps/6xKdUP1yJrpNhWbg6 
 
 
TELÉFONO DE CONTACTO (só para o día da ruta): 604 07 72 76 
 
 
DESCRICIÓN: 

Desprazarémonos no coche ata O Roxal (Neda). 
Colleremos o desvío que pon “Pazo Isabel II” e 
“Fervenza Belelle”. O punto de encontro será o 
aparcamento situado diante do pazo onde 
comezaremos a ruta.  
Sairemos en dirección ao Muiño da Barcia e 
chegaremos á central hidroeléctrica do Belelle; 
tras este primeiro quilómetro de asfalto 
colleremos o carreiro que sobe ao miradoiro onde 
teremos unhas estupendas vistas do alto da 
fervenza. Pouco despois achegarémonos á Igrexa 
de Santo Adré de Viladonelle e ao propio lugar de 
Viladonelle. A seguinte poboación é a aldea de 
Belelle, onde colleremos unha pista que nos leva a 
unha ponte de pedra pola que cruzaremos o río 
para dirixirnos á canalización. 
Seguiremos río abaixo seguindo o muro que se 
mantén en moi bo estado e en uso. Un agradable 
camiño polo alto do val cunhas incribles vistas da 
flora autóctona ata chegar á central de carga. 
Finalmente, comezaremos a baixada. Este 
percorrido deixaranos de novo na central e 
achegarémonos a ver o pé da fermosa fervenza, 
para volver ao aparcamento, punto de inicio e meta da nosa actividade. 

NIVEL DE DIFICULTADE: dificultade media 
 
DISTANCIA: 9,6 km 
 
DURACIÓN APROXIMADA: de 3 horas e 15 min, segundo a táboa. Porén, consideramos que tardaremos 
4 horas debido aos posibles cambios do estado do terreo polo que hai que camiñar, sempre en función 
das persoas participantes. Grupo mínimo de 8 persoas e máximo de 30 (en cada quenda). 

